
Dževada 
Šuško

Koji su projekti 
Instituta za islamsku 
tradiciju Bošnjaka?

Prema članu 3 Ustava Islamske 
zajednice ustrojstvo njenih 
organa i ustanova kao i njene 
djelatnosti „temelje se na Kur’an-i 
kerimu i Sunnetu Muhammeda, 
alejhi-s-selam, islamskoj tradiciji 
Bošnjaka i zahtjevima vremena“. 
Konstitutivnost islamske 
tradicije Bošnjaka u ustrojstvu i 
djelatnostima Islamske zajednice 
govori o njenom značaju, ali i 
važnosti koju treba imati Institut 
za islamsku tradiciju Bošnjaka 
u proučavanju i afirmaciji ove 
tradicije. Preporod je pitao 
direktoricu Instituta dr. Dževadu 
Šuško koji su projekti koje u 
2017. godini realizira Institut za 
islamsku tradiciju Bošnjaka?

Direktorica Šuško je kazala: 
„institut za islamsku tradi-
ciju Bošnjaka u protekle če-
tiri godine otkako sam ja na 

čelu ove ustanove islamske zajedni-
ce realizirao je niz značajnih naučno-
istraživačkih projekata u koje spada-
ju istraživanja, publikacije, konferen-

cije, izložbe i manifestaci-
je. Ponosno mogu kon-

statovati da je insti-
tut izrastao u jednu 
ozbiljnu i respekta-
bilnu naučnoistra-
živačku ustanovu 
koja je prepozna-
ta ne samo u Bo-
sni i Hercegovini 

nego i u inostran-
stvu. Sarađujemo sa 

domaćim i inostranim 
srodnim ustanovama kao 

i naučnicima, te učestvujemo u 
konferencijama i manifestacijama u 
domovini i u inostranstvu. Ovom pri-
likom želim se zahvaliti svim partne-
rima i Preporodu koji podržavaju i 
prate rad instituta. 

Početkom 2017. godine u izdanju 
instituta objavljena je publikacija Sje-
ćanje na bosanski genocid: pravda, 
pamćenje i poricanje. Knjiga predstav-
lja kompilaciju radova prezentiranih 
na međunarodnoj konferenciji „Ge-
nocid u Srebrenici: ka trajnom sjeća-
nju“, u organizaciji instituta u Saraje-
vu 2015. godine.

Tokom februara, marta i aprila 
2017. naučne saradnice u institutu 
provele su terensko istraživanje sa 
500 ispitanika koje prikazuje trenu-
tačno stanje razumijevanje vakufa na 
uzorku Medžlisa iZ Jajce. usto je ura-
đeno i arhivsko istraživanja o vakufi-
ma. Oba rada su predstavljeni na na-
učnom skupu Vakufske direkcije u 
okviru manifestacije „Dani vakufa 
2017.“. 

Ove godine planirano je da institut 
zajedno s Fondacijom Konrad Ade-
nauer upriliči dvije tribine uz učešće 
eminentnih učenjaka iz Bosne i Her-

cegovine i Njemačke. Prva od njih 
„Religija u SFRJ i DDR“ održana je 28. 
aprila u prostorijama Fondacije u Sa-
rajevu. Druga tribina bit će organizo-
vana tokom oktobra pod naslovom 
„institucionalizacija islama“. 

u saradnji s Orijentalnim institu-
tom univerziteta u Sarajevu, Antalya 
Büyükşehir Belediyesi i Akdeniz Üni-
versitesi, institut je početkom ma-
ja učestvovao u organizaciji međuna-
rodnog simpozija „Nakšibendizam u 
Bosni“ koji je 11. maja održan u Boš-
njačkom institutu. 

Zajedno s Muftijstvom sarajevskim 
i Medžlisom iZ Kiseljak u okviru ma-
nifestacije „Dani Ahdname“ organi-
zovali smo naučni skup „Multireligij-
ska Bosna, poruke Ahdname i savre-
meni kontekst“ 25. maja u Kiseljaku. 

Tokom 2017. naučni saradnici u in-
stitutu angažirani su na nekoliko zna-
čajnih projekata od kojih tri zaslužu-
ju posebnu pažnju. Prvi je „Historija 
islamske zajednice u Bosni i Hercego-
vini“. Rijaset islamske zajednice odo-
brio je ovaj značajni projekat koji bi 
trebao rezultirati prvom zvaničnom 
historijom islama i muslimana u Bo-
sni i Hercegovini, a za nosioca projek-
ta određen je institut. u tom smislu, 
u proteklom periodu održano je niz 
radnih sastanaka na kojima je utvrđe-
na periodizacija historije islamske za-
jednice i određeni istraživači. 

„Vjerski običaji muslimana u Bosni 
i Hercegovini početkom 21. stoljeća“ 
naziv je drugog važnog projekta na 
čijoj realizaciji će naučni saradnici in-
stituta biti angažirani. 

Treći projekat je prijevod djela 
Ta’rihçe-i İbretnüma koju je napisao 
Rašid-bej Belgradi i koji sadrži lični 
zapis o iseljavanju muslimana iz Be-
ograda 1867. 

Do kraja godine institut će učestvo-
vati u organizaciji tri značajne konfe-
rencije. u saradnji s upravom za ob-
razovanje i nauku Rijaseta islamske 
zajednice, Fakulteta islamskih nau-
ka, Gazi Husrev-begove biblioteke, 
Vakufske direkcije, Orijentalnog insti-
tuta, Bošnjačkog instituta – Fondacija 
Adil Zulfikarpašić i islamic Art Maga-
zina institut je partner u organizaciji 
međunarodnog simpozija „islamska 
umjetnost u Bosni i Hercegovini“ ko-
ji će se održati 25. oktobra u Sarajevu. 

Sa univerzitetom u Tübingenu in-
stitut će početkom decembra organi-
zovati naučnu konferenciju „Religije, 
manjine i države u jugoistočnoj Evro-
pi, 1900-1940.“.

„islamska tradicija Bošnjaka na 
razmeđu stoljeća: izazovi i odgovori“ 
očekuje se polovinom decembra, a 
partner instituta u realizaciji ove zna-
čajne konferencije je uprava za vjer-
ske poslove Rijaseta islamske zajed-
nice.

Pored toga, naučni saradnici u in-
stitutu redovno objavljuju radove u 
domaćim i međunarodnim časopisi-
ma i publikacijama.“




